
Annotatsiya: Ushbu maqolada multimediali vositalar yordamida 

talabalarni o‘qitishning afzalliklari, mutimedianing texnik vositalari, axborot 

texnologiyalarining rivojlanishining ta’lim jarayoniga ta’siri va 

natijaviyligiga doir fikrlar yuritilgan.  

Kalit so‘zlar: multimedia, multimediali ta’lim, multimediali ta’lim 

dasturlari, kompyuterli muhit, virtual stend, matn, tovush, grafik va rasmlar.  

Аннотация: В данной статье рассматриваются преимущества 

обучения студентов с помощью мультимедийных средств, 

мультимедийных технических средств, влияние и эффективность 

развития информационных технологий на образовательный процесс.  

Abstract: This article discusses the advantages of teaching students 

using multimedia tools, the technical means of multimedia, the impact of the 

development of information technologies on the educational process, and the 

results.  

Axborot kommunikatsiya texnologiyalari ta’lim jarayoniga joriy 

etilgandan so‘ng multimedia vositalaridan foydalanish sezilarli darajada 

oshdi. Media ta’lim vositalari ta’lim muassasalari tomonidan keng 

qo‘llaniladi. Ushbu o‘rganish usuli keng tushunchalarni tushunishni 

osonlashtiradi va foydalanuvchilarga ularni an’anaviy o‘qitish usullariga 

qaraganda kamroq vaqt ichida o‘rganish imkonini beradi. Multimediali 

texnologiya bir vaqtning o‘zida ma’lumot taqdim etishning bir necha 

usullaridan foydalanishga qodir: matn, grafika, animatsiya, videotasvir va 

ovoz. Multimedianing eng muhim hususiyati interfaollik-axborot muhitida 

ishlash jarayonida foydalanuvchiga ta’sir o‘tkaza olishga qodirlik 

hisoblanadi. 

Multimedia tushunchasi hayotimizga 90-asrning boshlarida kirib keldi. 

Ko‘pgina mutaxasislar bu atamani turli xil izohlamoqdalar. Ularning fikrlarini 

umumlashtirib multimediaga shunday ta’rif berish mumkin: multimedia bu 

informatikaning dasturiy va tehnikaviy vositalari asosida axborotning 

an’anaviy va orginal turlari asosida o‘quv materiallarini o‘quvchiga yetkazib 

berishning mujassamlashgan holdagi ko‘rinishidir. Multimedia tushunchalari 

juda xilma-xil bo‘lib, ko‘pincha har qanday vaqtda mavjud bo‘lgan 

texnologiyaga bog‘liq. Multimedia so‘ziga o‘zbek tilining izohli lug‘atida 

quyidagicha ta’rif berilgan: multimedia-[ing. media, medium- o‘rta, markaz, 

vositalar, tadbirlar] axborot uzatishning xilma-xil vositalari (matn, ovoz, 

jonlantirilgan va grafik tasvirlar) ni qamrab oluvchi texnologiya va shunday 

texnologiyadan foydalanuvchi dasturlar va kompyuter vositalari. Dastlabki 

yillarda ta’riflar ikki yoki undan ortiq media vositalari haqida ma’lumotni o‘z 

ichiga olgan bo‘lsa, keyingi yillarda audio, musiqa, video, foydalanuvchi 

bilan o‘zaro aloqa, foydalanish huquqi to‘liq integratsiyalashgan birikmalar 

xususiyatlari bilan bir xil ma’noga ega bo‘ldi.  

Axborot texnologiyalarining jadal rivojlanishi ta’lim faoliyatida 

o‘zgarishlarga olib keldi. Kompyuterlar va internet ta’limda darsliklardan 

interfaol foydalanish va multimedia dasturlarini qo‘llash, turli xil o‘rganish 

uslublariga ega bo‘lgan o‘quvchilar uchun vizual va eshitiladigan tarzda 

boyitilgan elektron materiallar taqdimotini osonlashtiradi. Aytish mumkinki 

kompyuterli muhitda o‘rganish, individual o‘rganish tezligiga ko‘proq mos 

keladi va eslab qolishga yordam beradi. So‘ngi yillarda o‘qitish muhitida tez-

tez qo‘llanadigan axborot va o‘quv manbalaridan biri multimedia 

resurslaridir. Multimedia ko‘p his-tuyg‘ularni jalb qilish uchun yaratilgan. 

Multimediali ta’lim muhiti o‘rganishni osonlashtiradi va oshiradi. Kompyuter 

muhitida multimedia texnologiyalari bilan boyitilgan real yoki virtual 

tasvirlar, matnlar, tovushlar, grafiklar va rasmlar malakali ta’lim dasturlarini 

tayyorlashga yordam beradi. Grafika, video, animatsiya va ovoz kabi turli xil 

vositalar birgalikda taqdim etilganda o‘rganish muhitida farqlash orqali 

o‘rganishni osolashtiradi va oshirishi mumkin deb hisoblanadi. 

AKT sohasidagi o‘zgarishlar axborotni taqdim etish, qabul qilish 

almashish usullarini ham o‘zgartirdi. Elektron o‘quv materiallari vaqt va 

ishlash jihatdan ko‘p afzalliklarga ega bo‘lsada, ular qayta-qayta foydalanish, 

osonlik bilan almashish va ko‘paytirish imkoniyatini ham taqdim etadi. 

Kompyuter va internet bilan o‘zgargan va rivojlanishda davom etayotgan 

ta’lim muhitlarida qo‘llaniladigan materiallar kompyuter bilan ta’lim 

muqarrar bo‘lib qoldi. Ta’lim va o‘qitish jarayonida doimiylikni ta’minlash 

uchun foydalaniladigan materiallar turli xil va bir necha tuyg‘ularga murojaat 

qilishi tavsiya etiladi. Kurs materiallarini tayyorlashda, masalan, individual 

farqlarni hisobga olish (o‘rganish uslubi, o‘rganish tezligi va boshqalar) va 

keyin ularni talabalarga taqdim etish kabi ko‘plab qiyinchiliklari mavjud. 

Multimedia vositalari asosida o‘quvchilarni o‘qitish quyidagi 

afzalliklarga ega:  

• Berilayotgan materialni chuqurroq, mukammalroq o‘zlashtirish imkoni 

bor;  

• Ta’lim olishning yangi sohalari bilan yaqindan aloqa qilish ishtiyoqi 

yanada ortadi; 

• Ta’lim olish vaqtining qisqarishi natijasida, vaqtni tejash imkoniyatiga 

erishish;  

• O‘qituvchi sinfda bo‘lishi shart emas;  

• Olingan bilimlar kishi xotirasida uzoq muddat saqlanib, kerak 

bo‘lganda amaliyotda qo‘llash imkoniga erishiladi. Multimedia vositalari 

asosida o‘quvchilarni o‘qitish ikki barobar unumlidir va vaqtdan yutishi 

mumkin. Multimedia vositalari asosida bilim olishda 30% gacha vaqtni tejash 

mumkin bo‘lib, olingan bilimlar esa xotirada uzoq muddat saqlanib qoladi. 

Agar o‘quvchilar berilayotgan materiallarni ko‘rish(video) asosida qabul 

qilsa, axborotni xotirada saqlab qolishi 25-30% oshadi. Bunga qo‘shimcha 

sifatida o‘quv materiallari audio, video va grafika ko‘rinishida 

mujassamlashgan holda berilsa, materiallarni xotirada saqlab qolish 75% 

ortadi. Multimedia vositalari yordamida axborotlarni matnli, tasvirli, tovushli 

va animatsiyali ko‘rinishda namoyish etish mumkin. Multimediali axborot 

resurslari animatsiyali, audio va video ma’lumotlardan tarkib topadi.  

Multimedianing texnik vositalari vazifalariga ko‘ra quyidagi turlarga 

bo‘lib o‘rganish mumkin:  

• Nutqli axborotni kiritish chiqarish qurilmalari (mikrofon, 

kuchaytirgichlar, tovush kolonkalari);  

• Video va grafik ma’lumotlarni kiritish qurilmalari (raqamli video 

kamera, raqamli foto kamera, TV-tyuner, modem);  

• Ma’lumotlarni namoyish etish raqamli tasvir va videoaxborotlarni 

foydalanuvchiga namoyish etish qurilmalari (monitor, proyektor, video 

karta). 

Kompyuter multimedia ma’lumotlarini turli formatlarda saqlaydi. 

Matn: Matn multimedianing eng muhim qismlaridan biridir. Multimedia 

matnining dizayni va mazmuni gazeta va kitob matni kabi boshqa matn 

turlaridan farq qiladi. 

 Grafika: Rasmlar, fotosuratlar, tasvirlar va boshqa san’at asarlari grafik 

deb ataladi. Kompyuter grafikasi kompyuter yordamida rasmlarni yaratish, 

tasvirlash, manipulatsiya qilish va ko‘rsatish bilan shug‘ullanadi. Grafika 

multimedianing eng muhim tarkibiy qismlaridan biridir, chunki u orqali biz 

ma’lumotni rasm ko‘rinishida tasvirlashimiz mumkin. Grafikning 2 turi 

mavjud: chiziqli chizma va tasvir.  

Animatsiya: Animatsiya multimedianing eng dinamik shakllaridan 

biridir. Animatsiya chizmalar, obektlar, odamlar va h.klarning harakatsiz 

tasvirlarini yozib olish orqali yaratiladi. Audio: audio- bu nutq, musiqa va 

boshqa turdagi tovushlar. Ovoz elementi oddiy multimedia muhitini 

yaxshilash uchun ishlatiladi.  

Video: Video yozuv bilan tasvirlar ketma-ketligini ko‘rsatadi. 

Multimediali kompyuterlar so‘z, musiqa va boshqa ovozli ma’lumotlar hamda 

video ma’lumotlarni qabul qiladi va ular ustida ishlaydi. Multimedia 

texnologiyalari ta’lim rivojlanishining kafolati hisoblanadi. Multimedia 

texnologiyalari ta’lim jarayonini boyitadi, o‘quv materiali ta’limiy 

axborotlarni idrok etishni yanada samaralashtirish imkonini beradi. 

Multimedia – bu zamonaviy va dasturiy vositalardan foydalanib, interaktiv 

dasturiy ta’minot boshqaruvi ostida o‘zaro vizual va audiosamara ta’siridan 

iborat. Gipermedia – bu multimediali obektlarda qo‘llaniladigan gipermatnli 

vostalar bilan bog‘liq kompyuter fayllaridir. Ta’limni kompyuter va boshqa 

internet-texnologiyalaridan foydalanib tashkil etishda, turli afzalliklar bilan 

bir qatorda, ayrim kamchiliklar ham mavjud: bu aloqa liniyalari bilan bog‘liq 

muammo bo‘lishi mumkin. Mazkur muammolarni CD-ROM va DVD disklari 

deb ataladigan optik kompakt disklar yordamida hal etish mumkin.  

Ta’lim jarayonida virtual stendlardan foydalanish ta’lim sifati va 

samarasini oshirib, sarf- xarajatlarni kamaytiribgina qolmay, balki ekologik 

toza, xavfsiz muhit yaratilishi omili ham hisoblanadi. Multimedia stendlari 

vositasida o‘quvchilar har qanday axborotni nafaqat ko‘rib, balki eshitib ham 

xotiralarida saqlab qolishi osonlashadi. Ta’lim jarayoniga zamonaviy 

multimedia texnologiyalarining joriy etilishi – ta’lim jarayonini 

axborotlashtirishning istiqbolli yo‘nalishlaridan biridir, hamda talabalar va 

o‘quvchilarni inteluktual rivojlantirish hamda jamiyatimizni ijtimoiy – 

iqtisodiy taraqqiy ettirishning muhim shartidir. 

Xulosa qilib shuni aytish mumkinki, texnologiyaning rivojlanishi o‘quv 

ta’lim jarayoniga innovatsiyalar olib keldi va multimediali o‘quv muhitini 

rivojlanishiga zamin yaratdi. Hozirgi kunda har bir kishining ish faoliyatida 

doimiy ravishda multimediadan foydalanish ehtiyoji mavjud.Multimedia 

texnologiyalaridan o‘quv jarayonida foydalanish ta’lim sifatini hamda ta’lim 

oluvchilarning o‘zlashtirish samaradorligini oshirishga xizmat qiladi. 

